
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ 4 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5I4Y2025 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Ushbu maqolada huquqni qoʻllash amaliyotida sunʼiy intellekt texnologiyalarini qoʻllash boʻyicha 
qonunchilik tashabbuslari va imkoniyatlari, xorijiy davlatlardagi sunʼiy intellekt toʻgʻrisidagi qonunchilik tahlili va 
xalqaro standartlarga muvofiqligi, xalqaro yondashuvlar asosida sunʼiy intellekt bilan bogʻliq huquqiy, axloqiy va 
ijtimoiy xavflarni minimallashtirish, axloqiy va huquqiy meʼyorlarni ishlab chiqish zaruriyati va kelajakdagi 
istiqbollari tahlil qilinadi.  

Kalit soʻzlar: “Sunʼiy intellekt toʻgʻrisida”gi qonun, afzalliklar, xavflar, axloqiy prinsiplar, xalqaro standartlar. 

DOI: https://doi.org/10.47390/SPR1342V5I4Y2025N63  

Bugungi globallashuv sharoitida sunʼiy intellekt texnologiyalari huquqni qoʻllash 

amaliyotida, xususan sud-huquq va prokuratura organlari tizimida ham keng qoʻllanilmoqda. 

Zamonaviy texnologik taraqqiyotga erishgan davlatlarning odil sudlov va prokuratura tizimida  

jarayonlarni avtomatlashtirish, huquqiy hujjatlarni tahlil qilish va qaror qabul qilishda axborot 

texnologiyalari va sunʼiy intellekt imkoniyatlaridan foydalanish amaliyoti ortib bormoqda.  

Jumladan, bunday davlatlarning sud-huquq amaliyotida “cyber-justice, e-justice, e-

court, online court, online dispute resolution (ODR), e-litigation” nomlari ostida raqamlashib, 

yangi innovatsion yondashuvlar tatbiq etilmoqda. [1] 

Shu bilan bir qatorda, surishtiruv va tergov organlari faoliyatida ham raqamli 

texnologiyalardan keng foydalanilmoqda. Jumladan, Koreya Respublikasi huquqni muhofaza 

qiluvchi organlari (prokuratura, adliya, politsiya) va sudning jinoyat ishi qoʻzgʻatish, tergov 

harakatlari oʻtkazish, sudlov va sud qarorlari ijrosini taʼminlash boʻyicha oʻzaro axborot 

https://doi.org/10.47390/SPR1342V5I4Y2025N63

almashinuvini taʼminlash va maʼlumotlardan birgalikda foydalanish maqsadida “KICS” tizimi 

joriy etilgan. [2] 

Sunʼiy intellekt texnologiyalarini sud-huquq tizimida va prokuratura organlari 

faoliyatida qoʻllanishi, oʻz navbatida, yangi huquqiy va axloqiy muammolarni ham keltirib 

chiqaradi. Jumladan, sunʼiy intellekt texnologiyalari zamonaviy huquqiy muhitda nafaqat 

huquqiy jarayonlarni avtomatlashtirish, balki inson huquqlari, huquqiy tenglik, diskriminatsiya 

va huquqiy javobgarlikni aniqlash, maʼlumotlar maxfiyligini va sunʼiy intellekt qarorlarining 

adolatligini taʼminlash kabi masalalarga ham eʼtibor qaratish lozimligini nazarda tutadi.  

Rivojlangan xorijiy davlatlarning qonunchilik hujjatlaridan allaqachon oʻrin olib 

ulgurgan sunʼiy intellektdan foydalanish boʻyicha axloqiy va huquqiy tartibga solishning 

xalqaro standartlari, strategiyalari va xorijiy davlatlar tajribasini chuqur oʻrganish asnosida, 

bizning huquqiy tizimimizda ham milliy qonunchilik modelini ishlab chiqishga erishish hozirgi 

kundagi dolzarb masalalardan biri hisoblanadi.  

Bunday huquqiy tartibot – mamlakatda xavfsizlikni mustahkamlash, fuqarolarning 

huquqlari va erkinliklarini kafolatlash hamda raqamli transformatsiyani jadallashtirish 

maqsadida sunʼiy intellekt texnologiyalaridan oqilona va mas’uliyatli foydalanishni taʼminlash 

ehtiyojidan kelib chiqadi.  

Birlashgan Millatlar taʼlim, ilmiy va madaniy tashkiloti (UNESCO) tomonidan 2024-yil 

sentyabr oyida oʻtkazilgan soʻrov natijalari ijobiy baholanmadi. Bunda sunʼiy intellektning 

afzalliklariga qaramay, uning sud jarayonlarida qoʻllanilishi jiddiy xavflarni ham keltirib 

chiqarganligi isbotlandi. Ayniqsa, 96 mamlakatning sud tizimi vakillari oʻrtasida oʻtkazilgan 

ushbu tadqiqot muhim boʻshliqni yoritib berdi va jiddiy axloqiy hamda huquqiy xavotirlarni 

keltirib chiqardi. Soʻrov natijalari inson huquqlarining buzilishi ehtimolini, jumladan shaxsiy 

hayotga daxlsizlik, soʻz erkinligi va kamsitishga yoʻl qoʻymaslikka doir axloqiy va huquqiy 

muammolarni aniqladi. Eʼtiborlisi, sud vakillarining 10 nafaridan 7 nafari huquqiy sohada 

sunʼiy intellekt chatbotlaridan foydalanish xavflarini, xususan, xato maʼlumotlar va biryoqlama 

yondashuv muammolarini tan olgan. [3] 

Bunga sud tizimida sunʼiy intellektdan masʼuliyatli va axloqiy foydalanish uchun 

yoʻriqnomalar, oʻquv dastur, kurslarning mavjud emasligi sabab qilib koʻrsatilgan. Tadqiqot 

natijalariga koʻra, sud tizimi xodimlarining 9% qismigina oʻz tashkilotlarida sunʼiy intellektdan 

masʼuliyatli va axloqiy foydalanish uchun rasmiy yoʻriqnomalar qabul qilingani yoki tegishli 

oʻquv kurslari tashkil etilganini maʼlum qilgan. Yangi Zelandiya va Buyuk Britaniya ushbu 

boʻshliqni toʻldirish maqsadida maxsus yoʻriqnomalar ishlab chiqqan. Ushbu yoʻriqnomalar 

maxfiylik, shaxsiy hayot daxlsizligi, tarafkashlikni oldini olish, javobgarlik, aniqlik va 

maʼlumotlar xavfsizligi kabi muhim tamoyillarga urgʻu beradi. 

Maʼlumki, 2025-yilning yanvar oyida Qozogʻiston Respublikasining Olmaota shahrida 

boʻlib oʻtgan “Digital Almaty 2025” Xalqaro raqamli forumida bosh vazir Abdulla Aripov 

ishtirok etdilar. Hukumat rahbari Oʻzbekistonning sunʼiy intellekt texnologiyalarini qoʻllash 

boʻyicha tayyorlik reytingida 87-oʻrindan 70-oʻringa koʻtarilganini faxr bilan eʼtirof etdi. 

Shunday boʻlsada, Oʻzbekiston kelgusi yillarda “Raqamli Oʻzbekiston–2030” Strategiyasi 

doirasida belgilab qoʻyilgan ustuvor maqsadlarni amalga oshirish uchun sunʼiy idrok 

tomonidan “jiddiy tahdidlarga” qarshi kurashda huquqiy himoyani taʼminlash uchun 2025-

yildan taraqqiy etgan davlatlarning qonunchilik tajribasida mavjud boʻlgan sunʼiy intellekt 

sohasidagi axloqiy tamoyillarni milliy qonunchiligimizga implementatsiya qilish masalalari 

davlat rejasida mavjud ekanligi taʼkidlab oʻtildi. [4] 

Huquqshunos olim M.M.Mammasiddiqovning fikricha, sunʼiy intellekt vositalarining 

avvalgi bir tomonlama yondashuvlarni takrorlashi yoki maʼlum toifadagi shaxslarning 

kamsitish ehtimolini hisobga olib, huquqiy tizimda sunʼiy intellekt vositalarini tayyorlash va 

qoʻllashda inson huquqlari ustuvorligi taʼminlanishi zarur va bu borada xalqaro standartlar, 

jumladan “Sud tizimlari va ularning muhitida sunʼiy intellektdan foydalanish boʻyicha Yevropa 

axloqiy Xartiyasi” talablariga rioya qilinishi lozim. Shuningdek, olim yaqin yillarda 

mamlakatimizda “Sunʼiy intellekt toʻgʻrisida”gi qonunni qabul qilish jarayonida aniqlashtirilgan 

tushunchalar, xavf darajalari, sertifikatlashtirish mexanizmlari, xavf darajalarini baholashda 

real xavfning aniq mezonlariga qatʼiy rioya qilish lozimligini nazarda tutadi. [5] 

Huquqshunos olim S.S.Bozorovning ilmiy nuqtai nazariga koʻra, jahonda sunʼiy intellekt 

texnologiyalari va dasturlarini yaratish, ishlab chiqish, muomalaga kiritish, qoʻllash va oʻz 

navbatida, sunʼiy intellekt mahsulotlarining huquqiy tabiati, oʻziga xos jihatlari, yuridik 

javobgarligi masalalarini tadqiq etish, shuningdek, sunʼiy intellektning huquqiy maqomi, huquq 

subyektiligi, yaʼni sunʼiy intellektga nisbatan “elektron shaxs” tushunchasini qoʻllash uchun 

uning kelajakdagi huquqiy istiqbollarini oʻrganish va bu borada ilmiy tadqiqotlar olib borish 

zarurligi eʼtirof etiladi. [6] 

A.A.Karsxiyaning taʼkidlashicha, raqamli texnologiyalarning taʼsiri raqamli obyektlar, 

raqamli texnologik platformalar, yangi turdagi raqamli xizmatlar, mulkiy fuqarolik muomalasi 

subyektlaridan foydalanish asosida zamonaviy fuqarolik –huquqiy tartibga solishni 

rivojlantirishga boʻlgan ehtiyojlar bilan belgilanadi. [7] 

Yuqorida keltirilgan olimlarning ilmiy asoslangan fikrlarini eʼtiborga olgan holda, 

sudlarning faoliyatiga sunʼiy intellektni integratsiya qilish jarayonida afzalliklar bilan bir 

qatorda, turli huquqiy, axloqiy va texnik xavflarni ham hisobga olish lozimligi haqida xulosaga 

kelish mumkin.  

Bunday xavflarni oldini olish va huquqiy javobgarlikni belgilash maqsadida Asosiy  

qonun hisoblangan Oʻzbekiston Respublikasining Konstitutsiyasi, Oʻzbekiston 

Respublikasining “Sudlar toʻgʻrisida”gi qonuni, “Prokuratura toʻgʻrisida”gi qonuni va boshqa 

meʼyoriy-huquqiy hujjatlarni tahlil qilib chiqamiz.  

Xususan, eng avvalo, sunʼiy intellekt texnologiyalarini sud tizimiga uygʻunlashtirishda 

ijobiy tomonlarini tahlil qiladigan boʻlsak, Oʻzbekiston Respublikasi Konstitutsiyaning 136-

146-moddalari  sudlar va prokuratura organlarining mustaqilligini kafolatlaydi. Bunda, sunʼiy 

intellekt tizimlaridan foydalanish inson omilini kamaytirish orqali korrupsiyaga qarshi 

kurashishda samarali vosita boʻlishi va fuqarolarning bu kabi huquqni muhofaza qiluvchi 

organlarga boʻlgan ishonchini oshirishga xizmat qiladi. [8] 

Masalan, avtomatlashtirilgan tizimlar orqali muhim sohaga oid ishlarni yoki 

topshiriqlarni taqsimlash, sudyalarning yoki prokuratura organlari xodimlarining ishni tanlab 

olish yoki boshqa taʼsirlar ostida boʻlish imkoniyatini kamaytiradi. 

Shuningdek, Konstitutsiyaning 13-moddasiga koʻra, Oʻzbekiston Respublikasida  

demokratiyaning umuminsoniy prinsiplari asosida jamiyatda adolat ustuvor hisoblanadi. Bu 

holatda sunʼiy intellekt prokuror qatnashgan sud jarayonlarida yoki sudya raislik qilayotgan 

ishlarda inson omilidan kelib chiqadigan subyektivlik va noxolislikni kamaytirishi mumkin. 

Algoritmlar qatʼiy huquqiy meʼyorlarga asoslangan holda, bir xil holatlarga nisbatan bir xil 

qarorlar qabul qilish imkonini beradi, yaʼni turli emotsiyalar yoki xatoliklar sababli yuzaga 

keladigan adolatsizliklarni kamaytirishga xizmat qiladi.  

Masalan, Jinoyat ishlari boʻyicha sudlarda bir xil huquqbuzarlik sodir etgan shaxslar 

uchun turli sudyalar tomonidan turli jazolar tayinlanishi mumkin, sunʼiy intellekt esa bunday 

holatlarda bir xil yondashuvni taʼminlaydi. Bundan tashqari, “Sudlar toʻgʻrisida”gi qonunning 4-

moddasida, sudlarning asosiy vazifasi sifatida huquqiy nizolarni oʻz vaqtida va samarali hal 

qilishi lozimligi belgilab qoʻyilgan. [9] 

Shuningdek “Prokuratura toʻgʻrisida”gi qonunning 2-moddasida prokuratura 

organlarining asosiy vazifasi mamlakatda qonun ustuvorligini va qonuniylikni taʼminlash 

ekanligi mustahkamlangan. Sunʼiy intellekt vositalari yordamida bu davlat organlarida ish 

protseduralari tezlashtirilib, bu huquqiy tizimlardagi ish yuklamasining kamayishiga yordam 

beradi. Bu holat, ayniqsa, katta hajmdagi maʼlumotlarni, ish hujjatlarini  tahlil qilishda oʻz 

samarasini koʻrsatadi. [10] 

Masalan, Fuqarolik ishlari boʻyicha sudlarga kelib tushgan arizalarni dastlabki koʻrib 

chiqishda yoki prokuratura organlari tomonidan olib borilgan xizmat tekshiruvlarida, prokuror 

nazorati qaratilgan korxona, muassasa va tashkilotlar tomonidan taqdim etilayotgan hujjatlarni 

sunʼiy intellekt tizimi avtomatik ravishda aniq, toʻliq yoki notoʻgʻri ekanligini, ularning 

haqiqiyligini aniqlab, ulardagi mavjud kamchiliklarni tasniflay oladi va huquqiy tahlil qilish 

imkoniyatini beradi. 

Sunʼiy intellekt texnologiyalarining yana bir asosiy jihati shundaki, u inson resurslari va 

xarajatlarni optimallashtirishga yordam beradi, yaʼni sunʼiy intellekt asosida ishlaydigan 

tizimlar oddiy va takrorlanuvchi vazifalarni avtomatlashtirish orqali inson resurslarini yanada 

muhim vazifalarga yoʻnaltirish imkonini beradi. Bu esa sud va prokuratura tizimi uchun 

iqtisodiy samaradorlikni va vaqtini unumli taqsimlashini taʼminlaydi.  

Shu bilan birga, sunʼiy intellekt asosida qabul qilingan qarorlar uchun javobgarlik 

masalasini huquqiy jihatdan aniq tartibga solish, sud va prokuratura organlari tizimidagi inson 

omilining oʻrnini toʻgʻri belgilash va texnologik xavfsizlikni taʼminlash ham global miqyosda 

asosiy vazifalardan biri boʻlib turibdi.  

Sunʼiy intellektni sud jarayonlarida va prokuratura ish yurituvida qoʻllashda quyidagi xavf 

va cheklovlarga duch kelamiz: 

1. Oshkoralik (transparency) va hisobdorlikning (accountability) buzilishi  xavfi, yaʼni  

sunʼiy intellekt algoritmlari qaror qabul qilish jarayoni murakkab boʻlgani bois, ularning 

qanday ishlashini tushunish yoki izohlash inson tomonidan qiyin boʻlishi mumkin. Bu sud 

qarorlari va prokuratura faoliyatining oshkoraligi va hisobdorligiga putur etkazishi mumkin. 

Negaki, sud qarorlari odatda ochiq sud majlislari orqali qabul qilinadi va ularning natijalari 

jamoatchilikka maʼlum qilinadi, oʻz navbatida prokuror va sudyalar oʻz qarorlari uchun 

javobgar boʻlishlari kerak. Bu borada algoritmik oshkoralikka doir qonunlar ishlab chiqish 

zarur. 

2. Dasturiy xatoliklar va notoʻgʻri qarorlar xavfi, yaʼni  sunʼiy intellekt vositalari notoʻgʻri, 

ishonchsiz yoki notoʻliq maʼlumotlar asosida qaror qabul qilishi mumkin, bu sudlar va 

prokuratura faoliyatining adolatsiz yuritilishiga, yaʼni odillik tamoyillarining buzilishiga olib 

kelishi mumkin.  

3.Sunʼiy intellektga haddan tashqari ishonish xavfi (avtomatlashtirilgan adolatsizlik), 

yaʼni bunda sudyalar yoki prokurorlar sunʼiy intellekt qarorlariga haddan tashqari tayanib, 

insoniy tekshiruvni chetlab oʻtishlari mumkin.  

 Masalan, “Sudlar toʻgʻrisida”gi qonunning 4-moddasida sudlarga – fuqarolarning 

huquqlari hamda erkinliklarini, davlat va jamoat manfaatlarini, yuridik shaxslar hamda yakka 

tartibdagi tadbirkorlarning huquqlari va qonun bilan qoʻriqlanadigan manfaatlarini himoya 

qilish kabi asosiy vazifalar yuklangan. Shu sababli, sudyalar sud ishlarini koʻrib chiqib, adolatli 

qarorlar qabul qilishlarida sunʼiy intellektning imkoniyatlariga tayanib qolmasdan, asosiy 

masʼuliyatni oʻz zimmalariga olishlari lozim. Buning natijasida sudlar faoliyatining asosiy 

maqsadi hisoblangan “odil sudlov”ga erishiladi.  

 Shuningdek, “Davlat fuqarolik xizmati toʻgʻrisida”gi qonuni 14-moddasida davlat 

xizmatchilarining masʼuliyati va shaxsiy qaror qabul qilish huquqi mustahkamlab qoʻyilgan. 

[11] 

 4. Shaxsiy maʼlumotlarning himoya qilinmasligi xavfi, yaʼni sunʼiy intellekt tizimlaridan 

foydalanganda, shaxsiy maʼlumotlarning yigʻilishi va saqlanishi juda muhimdir. Sud va jinoyat 

ishi bilan bogʻliq  yigʻilgan shaxsiy maʼlumotlar sunʼiy intellekt vositalari orqali notoʻgʻri qayta 

ishlanishi, qonunga zid tarzda yoki belgilangan maqsadlar uchun ishlatilmagan taqdirda, 

shaxsiy maʼlumotlarni oshkor qilish xavfi yuzaga keladi. Buning natijasida shaxsiy maʼlumotlar 

xavfsizligi qoidalari buziladi.  

 Masalan, “Shaxsiy maʼlumotlar toʻgʻrisida”gi qonunning 28-moddasida  “Shaxsiy 

maʼlumotlarni uchinchi shaxslarga oshkor etish taqiqlanadi,“ mazmunidagi qatʼiy qoida 

mustahkamlangan. Bu qonun shu kabi xavflarni kamaytirishga qaratilgan boʻlib, maʼlumotlarni 

faqatgina toʻgʻri maqsadlar uchun va qonun doirasida ishlatilishini taʼminlashni nazarda tutadi 

va axborot xavfsizligi, shaxsiy maʼlumotlarni himoya qilish, shaxsiy maʼlumotlarning yigʻilishi, 

saqlanishi va ishlatilishida maxfiylikni taʼminlashga qaratilgan qatʼiy talablarni oʻrnatadi. [12] 

 Oʻzbekiston Respublikasi Jinoyat kodeksining 1412-moddasida shaxsiy maʼlumotlarni 

egasining roziligisiz noqonuniy oshkor qilganlik uchun javobgarlik belgilangan. [13] 

5. Sunʼiy intellektning tartibsizlik, yaʼni  noaniq yoki reprezentativ boʻlmagan oʻquv 

maʼlumotlari asosida algoritmik biryoqlama (tarafkashlik) munosabatlar (bias) xavfi, yaʼni 

sunʼiy intellekt algoritmlari mavjud maʼlumotlarga asoslangan holda notoʻgʻri yoki noxolis 

qarorlar chiqarishi mumkin, buning natijasida inson huquqlari va adolat tamoyillarini buzish 

xavfi yuzaga keladi. 

Oʻzbekiston Respublikasi Jinoyat protsessual kodeksi 23-moddasida mustahkamlangan 

“aybsizlik prezumpsiyasi” qoidasi sunʼiy intellekt tizimlari tomonidan eʼtiborga olinishi kerak. 

Har qanday texnologik qarorlar shaxsni aybdor deb belgilashdan oldin yetarli asosga ega 

boʻlishi kerak. Shuningdek, notoʻgʻri chiqarilgan qarorlar sudlanuvchi yoki daʼvogar 

huquqlarining buzilishiga olib kelishi mumkin. Masalan, notoʻgʻri aniqlangan yuz tanish 

texnologiyasi aybsiz shaxsni jinoyat sodir etganlikda gumon qilishi yoki sunʼiy intellekt 

yordamida ishlab chiqilgan qarorlar baʼzida, diskriminatsiya asosida fuqarolarning irqi, yoshi 

yoki boshqa omillarga asoslanib, daʼvogarning talabini rad etishi ehtimoli mavjud va h.k. [14] 

Oʻzbekiston Respublikasi Jinoyat protsessual kodeksi va Fuqarolik protsessual kodeksi 

boʻyicha sud qarorlari uchun sudyalar shaxsan javobgar hisoblanadi. Ammo sunʼiy intellekt 

asosida chiqarilgan qarorlar uchun kim javob berishi: dastur ishlab chiquvchilarimi, sud tizimi 

yoki sudya javobgar boʻladimi kabi savollarga hozircha javob yoʻq va bu borada huquqiy 

boʻshliq mavjudligi yaqqol namoyon boʻlmoqda. 

 6. Notoʻgʻri qarorlar va texnik xatoliklar xavfi sababli, amaldagi protsessual kodekslar 

doirasida sunʼiy intellekt tizimlari murakkab nizolarni notoʻgʻri baholashi yoki notoʻgʻri 

qarorlar chiqarishi mumkin. Oʻzbekiston Respublikasi Iqtisodiy protsessual kodeksining 30-

moddasiga koʻra, sunʼiy intellekt murakkab moliyaviy hujjatlarni notoʻgʻri tahlil qilib, iqtisodiy 

nizolarda notoʻgʻri qaror chiqarishi va bu korxonalarga katta moliyaviy zarar keltirishi ehtimoli 

yuqori hisoblanadi. [15] 

Jumladan, Konstitutsiyamizning 136-moddasida  va uning asosida qabul qilingan  

“Sudlar toʻgʻrisida”gi qonunining 9-moddasida “sudyalarning mustaqilligi prinsipi”  belgilab 

qoʻyilgan.  Bu moddalarda sudyalarning mustaqilligi, faqat Konstitutsiya va qonunga 

boʻysunishlari, sudyalarning odil sudlovni amalga oshirishga doir faoliyatiga har qanday tarzda 

aralashishga yoʻl qoʻyilmasligi va bunday aralashish qonunga muvofiq javobgarlikka sabab 

boʻlishi, sudyalar muayyan ishlar boʻyicha hisobdor boʻlmasligi, ularning daxlsizlik kabi 

huquqlari  qatʼiy qoida sifatida mustahkamlab qoʻyilgan. Masalan, sunʼiy intellekt nazorat 

qilinmasa, sudning xolisligi xavf ostida qoladi. Sudyalar har qanday tashqi bosimdan xoli qaror 

qabul qilishlari kerak. Sunʼiy intellekt esa faqatgina huquqiy tahlil, hujjatlarni tekshirish, 

murakkab sud jarayonlarida yordamchi vosita sifatida qaralishi mumkin, ammo uning hukm 

chiqarish jarayoniga bevosita aralashuvi sudlarning mustaqillik prinsipiga zid boʻladi. 

Bundan shunday xulosa qilishimiz mumkinki, sunʼiy intellektdan faqatgina yordamchi 

vosita sifatida foydalanishimiz mumkin, adolatli qarorni qabul qilishda inson omiliga tayanish 

lozimligini, yaʼni sudyalar bajarishi kerakligini nazarda tutamiz. Rivojlangan davlatlar tajribasi 

bu jarayonda muhim oʻrnak boʻla oladi.  

Bu borada sud-huquq tizimida sunʼiy intellektni tartibga solish boʻyicha axloqiy va 

huquqiy meʼyorlarni belgilab bergan, oʻz milliy modelimizni yaratishga zamin boʻladigan, 

xalqaro standartlardan biri hisoblangan Yevropa kengashining 2018-yil 3–4–dekabrda qabul 

qilgan “Sud tizimlari va ularning muhitida sunʼiy intellektdan foydalanish boʻyicha Yevropa 

axloqiy Xartiyasi”dir. [16] Bu Xartiya sunʼiy intellekt texnologiyalarini sudlar faoliyatida 

qoʻllashda inson huquqlari ustuvor boʻlishi kerakligini taʼkidlab, inson huquqlari, adolat va 

demokratik tamoyillarga muvofiq sunʼiy intellekt texnologiyalarini tartibga solish va joriy etish 

qoidalarini belgilaydi. 

Oʻzbekiston uchun ushbu Xartiya asosida sunʼiy intellekt texnologiyalarini sud tizimiga 

joriy etish nafaqat texnologik innovatsiyalarni amalga oshirish, balki huquqiy, axloqiy va 

ijtimoiy jihatdan muvozanatni taʼminlashda ham muhim ahamiyatga ega. Bu axloqiy Xartiya 

zamonaviy sud-huquq tizimida sunʼiy intellektdan faqatgina adolat samaradorligi va sifatiga 

erishishni maqsad qilgan holda barcha qoidalarini beshta asosiy prinsiplar asnosida ishlab 

chiqqan. Jumladan: 

Asosiy huquqlarga hurmat prinsipida sunʼiy intellekt vositalari va xizmatlarini loyihalash 

va joriy etishda asosiy huquqlarga muvofiqligini taʼminlashni nazarda tutadi. Bunda sunʼiy 

intellekt sud qarorlari va maʼlumotlarini qayta ishlayotganda, Yevropa Inson Huquqlari 

Konvensiyasi (ECHR) va Shaxsiy Maʼlumotlarni Himoya Qilish Konvensiyasi(CETS) tomonidan 

kafolatlangan asosiy huquqlarga toʻliq rioya qilgan holda aniq maqsadlarga xizmat qilishi kerak. 

Bu Xartiyaning asosiy huquqlarga hurmat prinsipi qonun ustuvorligi va sudyalar mustaqilligi  

prinsiplari doirasida qoʻllanilishi lozimligini, shu sababli, axloqiy tamoyillar asosida yaratilgan 

yoki inson huquqlarini hurmat qiladigan yondashuvlarga ustuvorlik berilishi kerakligini 

uqtirmoqda. 

Diskriminatsiyaga yoʻl qoʻymaslik prinsipida shaxslar va shaxslar guruhlari oʻrtasidagi 

har qanday kamsitishni rivojlantirish yoki kuchaytirishning oldini olish kerakligini taʼkidlaydi. 

“Hassas” maʼlumotlarga asoslangan (toʻgʻridan-toʻgʻri yoki bilvosita) irqiy yoki etnik kelib 

chiqish, ijtimoiy-iqtisodiy holat, siyosiy qarashlar, diniy yoki falsafiy eʼtiqodlar, kasaba 

uyushmalariga aʼzolik, genetik maʼlumotlar, biometrik maʼlumotlar, sogʻliq bilan bogʻliq 

maʼlumotlar.     

Sifat va xavfsizlik prinsipida sud qarorlari va maʼlumotlarini qayta ishlashda 

sertifikatlangan manbalar va ishonchli  maʼlumotlardan, koʻp tarmoqli yondashuv asosida 

yaratilgan modellar va xavfsiz texnologik muhitdan foydalanishni nazarda tutadi.  

Shaffoflik, xolislik va adolat prinsipida maʼlumotlarni qayta ishlash usullarini ochiq va 

tushunarli qilish, tashqi auditlarga ruxsat etish lozimligini belgilaydi.  

Foydalanuvchining nazorati ostida prinsipi foydalanuvchining daʼvo ishi sud jarayonidan 

oldin yoki sud protsessida sunʼiy intellekt orqali koʻrib chiqishi haqida xabardor qilinishi va 

bunga qarshi chiqish huquqiga ega boʻlishini nazarda tutadi. 

Shuningdek, 2025-yil 2-fevraldan boshlab, Yevropa Ittifoqida “Sunʼiy intellekt 

toʻgʻrisida”gi qonun (The Artificial Intelligence Act) rasman qabul qilindi. [17]  

Bu Akt oʻz qoidalarini bosqichma bosqich amalga kiritishni nazarda tutib, uning 

dastlabki bosqichi sunʼiy intellektning ayrim xavfli qoʻllanish usullarini taqiqlaydi va sunʼiy 

intellekt boʻyicha savodxonlikni oshirish talablarini oʻz ichiga oladi. Ushbu Aktga koʻra, sunʼiy 

intellekt tizimlarini yaratadigan yoki ulardan oʻz faoliyatlarida foydalanadigan tashkilotlar 

kadrlar salohiyatini rivojlantirish va sunʼiy intellekt sohasida mutaxassislar tayyorlash vazifasi 

mavjud. 

Shuningdek, “Umumiy maʼlumotlarni himoya qilish toʻgʻrisida”gi Nizom (GDPR) Yevropa 

Ittifoqida shaxsiy maʼlumotlarni himoya qilishni taʼminlaydigan eng muhim huquqiy 

hujjatlardan biridir. [18]   Bu qonun, maʼlumotlarni faqat kerakli va qonuniy maqsadlar uchun 

ishlatilishini, maʼlumotlarni toʻgʻri himoya qilinishini va shaxsiy maʼlumotlarga boʻlgan 

huquqlarni taʼminlashni nazorat qiladi. Shu bilan birga, sunʼiy intellekt tizimlarining natijalari 

va qarorlari inson huquqlarini inobatga olgan holda qabul qilinishini talab qiladi. 

Sunʼiy intellektni tartibga soluvchi yana bir  muhim xalqaro huquqiy hujjat hisoblangan 

BMT Bosh Assambleyasi tomonidan 2024-yil 21-mart kuni “Barqaror rivojlanish uchun xavfsiz, 

himoyalangan va ishonchli sunʼiy intellekt tizimlarining imkoniyatlaridan foydalanish” nomli 

rezolyutsiyasi qabul qilindi.[19] Ushbu rezolyutsiyada sunʼiy intellektdan hech kim tinchlikka 

tahdid solish yoki inson huquqlarini poymol etish uchun foydalanishga haqli emasligi taʼkidlab 

oʻtilgan. Sunʼiy intellektni tartibga solish va innovatsion texnologiyalar bir-birini inkor 

qilmasligi, aksincha, uygʻun va chambarchas bogʻliq tushunchalar ekanligi eʼtirof etilgan. 

Xulosa oʻrnida shuni aytish kerakki, Oʻzbekiston qonunchiligida sunʼiy intellektni sud 

jarayonida qoʻllash jarayoni koʻplab afzalliklarni taqdim etadi, biroq, inson huquqlarining 

buzilishi, shaffoflikning yetishmasligi, javobgarlik masalalarining noaniqligi va texnik xatoliklar 

kabi muammolar ham mavjud. Shu sababli, Oʻzbekistonning mavjud meʼyoriy hujjatlari asosida 

sunʼiy intellekt texnologiyalaridan foydalanishda ehtiyot choralarini koʻrish, qonuniy tartibda 

qoʻshimcha normativlar ishlab chiqish va sunʼiy intellekt qarorlarini inson nazoratisiz toʻliq 

qabul qilmaslik lozim. Sunʼiy intellekt texnologiyalarining sud tizimida muvaffaqiyatli joriy 

etilishi uchun huquqiy, texnik va axloqiy meʼyorlar oʻrtasidagi muvozanatni taʼminlash zarur.  

Yuqorida keltirilgan olimlarning fikr-mulohazalaridan, xalqaro huquqiy standartlar va 

xorijiy davlatlar sud amaliyotidan kelib chiqqan holda, sud jarayonlariga sunʼiy intellektni 

integratsiya qilishning axloqiy va huquqiy qoidalarini takomillashtirish maqsadida quyidagi 

tavsiyalarni berish maqsadga muvofiq boʻladi: 

birinchidan, sud jarayonlarida va prokuratura organlari faoliyatida sunʼiy intellektdan 

faqatgina maslahatchi, yordamchi vosita sifatida foydalanish va inson omilining asosiy 

ustuvorligiga urgʻu berish lozim. 

ikkinchidan, huquqiy kafolatlarni kuchaytirish– sunʼiy intellekt notoʻgʻri qaror qabul 

qilgan holatlarda javobgarlik masalasini aniqlash kerak. 

uchinchidan, sunʼiy intellektdan foydalanishda maʼlumotlarning maxfiyligi va 

xavfsizligini taʼminlash choralari koʻrilgan taqdirda, yuz berishi ehtimoli mavjud boʻlgan xavf-

xatarlar va huquqiy muammolarning oldi olingan boʻladi. 

toʻrtinchidan, fuqarolarga sunʼiy intellekt texnologiyalarining qanday ishlashi va 

huquqni qoʻllash amaliyotidagi roli haqida keng qamrovli maʼlumotlar berish lozim va buning 

natijasida, kelgusida fuqarolarning bu kabi davlat organlariga boʻlgan ishonchini yanada 

oshiradi. 

beshinchidan, inson huquqlari va sunʼiy intellekt oʻrtasida muvozanatni saqlash va 

sunʼiy intellekt qarorlariga inson nazoratini joriy etish lozim.  

oltinchidan, sunʼiy intellektdan masʼuliyatli va axloqiy foydalanish uchun sudyalar va 

prokuratura xodimlari uchun xalqaro yondashuvlar asosida maxsus yoʻriqnomalar, oʻquv 

dasturlarini ishlab chiqish va oʻquv kurslari asosida “IT” boʻyicha taʼlim berilishi lozim. 

yettinchidan, texnologik xavflarni baholash mexanizmini joriy etish uchun mustaqil 

ekspert komissiyalari faoliyatini yoʻlga qoʻyish lozim. 

sakkizinchidan, sunʼiy intellektdan huquqni muhofaza qiluvchi organlar faoliyatida 

xavfsiz foydalanish maqsadida, huquqiy tartibga solish boʻyicha  Yevropa xartiyasi, Yevropa 

Ittifoqining “Sunʼiy intellekt toʻgʻrisida”gi qonuni, BMT Bosh Assambleyasining Rezolyutsiyasi, 

Aktlari va Yevropa, Osiyo davlatlari tajribasi asosida sunʼiy intellekt texnologiyalarini huquqiy 

tizimga joriy etishda milliy, ijtimoiy va huquqiy sharoitlarni inobatga olgan holda, yagona milliy 

qonunchilik modelini ishlab chiqish lozim. 

